
讀鹖冠子

作者：韓愈　唐

本作品收錄於《昌黎先生集》

《西漢�藝文志》有《鶡冠子》一篇，其下箋云：“楚人，居深山，以鶡鳥羽為冠。”

而《唐�志》云“《鶡冠子》三卷。”豈漢時遺缺，至唐而全耶？漢唐皆以為道家者流，

公謂其辨施於國家，功德豈少？而柳子厚作《辨鶡冠子》，則曰：“得其書而讀之，盡

鄙淺言也。”二公所見不同如此。鶡音曷。

《鶡冠子》十有九篇，其詞雜黃、老、刑、名。[1]其《博選篇》，[2]四稽、五至之說

當矣。[3]使其人遇時，援其道而施於國家，功德豈少哉？[4]《學問篇》，[5]稱賤生於

無所用，中流失船，一壺千金者，[6]余三讀其辭而悲之。文字脫謬，為之正三十有五字，

乙者三，滅者二十有二，註十有二字云。[7]

註釋

↑ 九，方作六，云：“今《鶡冠子》自《博選》至《武靈王問》凡十九篇。此只雲十六

篇，未詳。”今按：方蓋不見或本已作九也。或無雜字，非是。

↑ 《博選》，《鶡冠子》第一篇。

↑ 《博選篇》云：道有四稽：一曰天，二曰地，三曰人，四曰命。人有五至：一曰用己，

二曰仆己，三曰若己，四曰斯役，五曰徒隸。至或作室。

↑ 遇下或有其字，功上或有其字。

↑ 《學問》，《鹖冠子》第二篇。

↑ 壺或作瓠，音義同。

↑ 滅或作減。註下或有者字。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

